
Forsendur fyrir hönnun: 

1. Aðalstræti, hlutinn sem liggur frá Silfurtorgi að Edinborgarhúsinu er einstefna í dag og verður 
það áfram. Drög að hönnun sýnir færslu á bílastæðum frá suðurhlið götu að norðurhlið. 
Núverandi bílastæði verða langsum-bílastæði við norðurhlið götu. Áhersla er á að hafa 
setsvæði sólarmegin í götunni. 

2. Tillagan felur í sér aukinn gróður og ný tré á Silfurtorgi. 

3. Nýr hjólastígur 2m breiður frá Silfurtorgi að torgi við upplýsingamiðstöð ferðamanna er hluti 
tillögunnar. Málun á malbik afmarkar hjólastíg. Færa þarf polla til norðurs til að auka pláss fyrir 
hjólastíg við Silfurtorg. 

4. Breikkun á gangstétt samhliða Aðalstræti sunnan við Hótel Ísafjörð. 

5. Gert er ráð fyrir nýju beði suðvestan við gróðurbeðið við Hótel Ísafjörð. 

6. Sléttar hellur 30x30x6cm á göngusvæði næst húsum við Aðalstræti og minni hellur eru á og 
afmarka setsvæði (götugagnasvæði). 

7. Götugögn; bekkir, hjólastæði, ruslastampar, lýsing og gróður eru staðsett á götugagnasvæði. 

8. Umferðarkantsteinn skilur að malbik og hellur. Undantekning við Aðalstræti 18 þar sem kantur 
er hærri og forsteyptur kantsteinn aðskilur malbik og hellur. 

9. Aðkomusvæði að bílastæðum við hús eru afmörkuð og lögð smáum hellum. 

10. Forgangur og öryggi gangandi vegfarenda meðfram og yfir götu og torg með skýrum köntum 
og afmörkun göngusvæða. Upphleyptar hellur og áherslufletir fyrir sjónskerta við 
gönguþveranir. 

11. Trjágróður með runnagróðri undir. Blómstrandi trjágróður við setsvæði (bekkjasvæði). Lögð er 
áhersla á að fjölga og stækka setsvæði þar sem setsvæði eru nú þegar. 

12. Ný hellulögn uppvið vegg sunnan við Aðalstræti 15. 

13. Breikkun á hellulögn við Aðalstræti 20 til að tryggja nóg pláss og öryggi vegfarenda. 

14. Aðlögun nýrrar hellulagnar að núverandi hellulögn á torgi við upplýsingamiðstöð ferðamanna. 

15. Steyptur kantur við Edinborgarhúsið (Aðalstræti 7) vegna hæðar á klæðningu hússins. Nánari 
útfærsla kemur að lokinni nákvæmri hæðarmælingu á klæðningu húss og yfirborðs. 

16. Hæðarsetning gerir ráð fyrir að Aðalstræti verði með einhalla þverhalla og niðurföll meðfram 
umferðarkantsteini. Gert er ráð fyrir að fjarlægja þurfi núverandi malbik af götunni og 
endurleggja nýtt malbik í samræmi við nýja hönnun og hæðarsetningu.  

17. Gert er ráð fyrir að færa núverandi niðurföll samkvæmt teikningum. 

18. Íbúar hafa orðið varir við að hljóð getur borist á milli húsanna sem bergmál. Gróður (trjá- og 
runnagróður) beggja vegna við Aðalstræti mun geta mögulega dempað hljóð og dreift því.  


